
Мікалай Ігнатавіч Крукоўскі, выдатны беларускі навуковец, філосаф, 
эстэтык, культуролаг і грамадскі дзеяч, прайшоў плѐнны і складаны жыц-
цѐвы шлях. Ён нарадзіўся ў сялянскай сям’і ў вѐсцы Машкова Аршанскага 
раѐна Віцебскай вобласці. У 1938 г. сям’я пераехала ў Оршу, дзе ў 1940 г. 
Мікалай Ігнатавіч скончыў школу. У гэтым жа годзе паступіў на 1 курс Ві-
цебскага ветэрынарнага інстытута, адкуль у верасні 1941 г. у няпоўныя    
18 гадоў добраахвотнікам пайшоў на фронт. У кастрычніку трапіў у акру-
жэнне ў Вяземскі «кацѐл» – адну з самых страшэнных катастроф Вялікай 
Айчыннай вайны. Папаў у палон, адкуль збег і вярнуўся ў Оршу. У 1942 г. 
ваяваў у партызанскай брыгадзе Канстанціна Заслонава: спачатку быў ка-
мандзірам аддзялення, а потым – начальнікам штаба атрада. У 1943 г. быў 
цяжка паранены ў баі. Пасля шпіталю сядзеў у спецлагеры НКВД для 
«спецправеркі». Праз некаторы час вярнуўся ў Оршу. 

Мікалай Ігнатавіч узнагароджаны ордэнам Айчыннай вайны I ступені, 
медалѐм «За адвагу», медалѐм «Партызану Айчыннай вайны» I ступені. 

У 1950 г. скончыў філалагічны факультэт Беларускага дзяржаўнага 
ўніверсітэта з чырвоным дыпломам, пасля чаго па ініцыятыве Кандрата 
Крапівы быў залічаны ў Інстытут мовазнаўства Акадэміі навук БССР ма-
лодшым навуковым супрацоўнікам. Абараніў кандыдацкую дысертацыю 
па лінгвістыцы (1956) і апублікаваў манаграфію «Рускі лексічны ўплыў на 
сучасную беларускую літаратурную мову». 

Навуковыя інтарэсы Мікалая Ігнатавіча мелі шырокі абсяг і ахоплівалі 
праблематыку філасофіі, лінгвістыкі, эстэтыкі, культуралогіі і іншых галін 
ведаў. 

З 1963 г. выкладаў у БДУ (кафедра гісторыі філасофіі, логікі і эстэты-
кі), чытаў курсы па эстэтыцы, сацыялогіі мастацтва і тэорыі мастацкай

РЕ
ПО
ЗИ
ТО
РИ
Й БГ

УК
И



Веснік Беларускага дзяржаўнага ўніверсітэта культуры і мастацтваў 2013/№ 2(20)  

 

 138 

культуры, працаваў у Нацыянальным навукова-асветніцкім цэнтры імя 
Францыска Скарыны. Абараніў доктарскую дысертацыю на філасофскім 
факультэце Маскоўскага ўніверсітэта. З 1994 г. і да апошняга часу Міка-
лай Ігнатавіч з’яўляўся супрацоўнікам Беларускага дзяржаўнага ўнівер-
сітэта культуры і мастацтваў, выкладаў на кафедры філасофіі, працаваў 
вядучым спецыялістам навукова-даследчага аддзела. 

Вучоны прапанаваў арыгінальную эстэтычную канцэпцыю – новую 
сістэму асноўных эстэтычных катэгорый, распрацоўваў эстэтычны пады-
ход да чалавека як дыялектычнага адзінства духоўнай і фізічнай прыга-
жосці. Разумеў сутнасць чалавека як дваістай істоты, лічыў, што акрамя 
патрэб цела і душы існуе патрэба «ў пэўнай раўнавазе паміж целам і ду-
шою, паміж розумам і пачуццем, патрэба эстэтычная, для задавальнення 
якой чалавекам ствараецца і сістэма мастацкіх каштоўнасцей» . 

Мікалай Ігнатавіч Крукоўскі – аўтар шматлікіх артыкулаў, манаграфій, 
дапаможнікаў па праблемах сучаснай эстэтыкі, культуралогіі, пытанняў 
станаўлення нацыянальнай самасвядомасці, узаемаадносін культуры і су-
верэнітэту народа, у тым ліку: «Логіка прыгажосці» (1965), «Асноўныя 
эстэтычныя катэгорыі: вопыт сістэматызацыі» (1974), «Кібернетыка і за-
коны прыгажосці» (1977), «Homo pulcher. Чалавек прыгожы» (1983), якая 
была перакладзена на кітайскую мову і выдадзена ў Пекіне, «Філасофія 
культуры: уводзіны ў тэарэтычную культуралогію» (2000), «Бляск і тра-
гедыя ідэалу» (2004) і інш. 

Мікалай Ігнатавіч займаў актыўную жыццѐвую пазіцыю, выхаваў не 
адно пакаленне маладых навукоўцаў. Яго заслугі па праву адзначаны вы-
сокімі дзяржаўнымі ўзнагародамі. 

Прыгажосць безумоўна выратуе свет, але, па словах Мікалая Ігнатаві-
ча, сѐння саму прыгажосць выратоўваць трэба, патрэбна ўсеагульнае адра-
джэнне, якое прыгажосць ахінае сваім ззяннем, таму дасягненням бела-
рускай філасофскай думкі неабходна даваць жыццѐ, захоўваць іх і папу-
лярызаваць. 

СТАНІСЛАЎ ІОСІФАВІЧ ДРОБЫШ  
 
 
(17 сакавіка 1939 – 31 кастрычніка 2013), 

вядомы ў рэспубліцы і за мяжой хормай-
стар, педагог і прапагандыст народна-
харавога мастацтва, заслужаны работнік 
культуры БССР, прафесар, загадчык 
кафедры беларускай народна-песеннай 
творчасці Беларускага дзяржаўнага ўнівер-
сітэта культуры і мастацтваў. 

  
 

 
Станіслаў Іосіфавіч нарадзіўся ў в. Заграддзе Слуцкага раѐна 

Мінскай вобласці. Маленькая вѐска ў некалькі двароў сваѐй школы не 
мела, таму, каб спазнаць плѐн навукі, прыходзілася хадзіць за дзесяць 
кіламетраў пехатой. Сям’я зведала і галоту, і нястачу: бацька загінуў у 
Вялікую Айчынную вайну, але маці выхавала годных і адукаваных 
людзей. Сястра Станіслава Іосіфавіча была першая з вѐскі, хто атрымаў 
вышэйшую адукацыю, і менавіта яна прывозіла з горада новыя песні, 
якія з вялікай асалодай завучваліся і спяваліся перад мясцовымі 
слухачамі. 

Станіслаў Іосіфавіч марыў звязаць жыццѐ са спевамі і паступіць у 
музычнае вучылішча, але трэба было здаваць сальфеджыа, што без спе-
цыяльнай адукацыі было немагчыма. Станіслаў Іосіфавіч скончыў 
Беларускі дзяржаўны інстытут народнай гаспадаркі і атрымаў 
спецыяльнасць бухгалтар-эканаміст. Падчас вучобы спяваў у народным хоры 
Палаца культуры прафсаю- 

